
მოსკოვიმოსკოვიმოსკოვიმოსკოვი....    ვვვვ....იიიი....    ლენინისლენინისლენინისლენინის    სახელობისსახელობისსახელობისსახელობის    ცენტრალურიცენტრალურიცენტრალურიცენტრალური    სტადიონისტადიონისტადიონისტადიონი....    5555    აგვისტოაგვისტოაგვისტოაგვისტო....    7000700070007000    

მაყურებელიმაყურებელიმაყურებელიმაყურებელი....    

„„„„ტორპედოტორპედოტორპედოტორპედო““““    ((((მოსკოვიმოსკოვიმოსკოვიმოსკოვი))))    ––––    „„„„დინამოდინამოდინამოდინამო““““    ((((თბილისითბილისითბილისითბილისი))))    2:12:12:12:1    (1:0).(1:0).(1:0).(1:0).    

„„„„ტორპედოტორპედოტორპედოტორპედო“:“:“:“:    სარიჩევისარიჩევისარიჩევისარიჩევი,,,,    გოსტენინიგოსტენინიგოსტენინიგოსტენინი,,,,    კოვაჩიკოვაჩიკოვაჩიკოვაჩი,,,,    პრიგოდაპრიგოდაპრიგოდაპრიგოდა,,,,    მუშტრუევიმუშტრუევიმუშტრუევიმუშტრუევი,,,,    შავლოშავლოშავლოშავლო    

((((კრუგლოვიკრუგლოვიკრუგლოვიკრუგლოვი,,,,    72),72),72),72),    იიიი....    სავიჩევისავიჩევისავიჩევისავიჩევი,,,,    ტროიცკიტროიცკიტროიცკიტროიცკი,,,,    პლოტნიკოვიპლოტნიკოვიპლოტნიკოვიპლოტნიკოვი    ((((კობზევიკობზევიკობზევიკობზევი,,,,    52),52),52),52),    პოლუკაროვიპოლუკაროვიპოლუკაროვიპოლუკაროვი,,,,    

გრიშინიგრიშინიგრიშინიგრიშინი    ((((გრეჩნევიგრეჩნევიგრეჩნევიგრეჩნევი,,,,    51).51).51).51).    

„„„„დინამოდინამოდინამოდინამო“:“:“:“:    გაბელიაგაბელიაგაბელიაგაბელია,,,,    კეტაშვილიკეტაშვილიკეტაშვილიკეტაშვილი,,,,    ჩივაძეჩივაძეჩივაძეჩივაძე,,,,    ჭედიაჭედიაჭედიაჭედია,,,,    კუდინოვიკუდინოვიკუდინოვიკუდინოვი,,,,    კაკილაშვილიკაკილაშვილიკაკილაშვილიკაკილაშვილი    ((((ჯოხაძეჯოხაძეჯოხაძეჯოხაძე,,,,    

68),68),68),68),    სვანაძესვანაძესვანაძესვანაძე,,,,    სულაქველიძესულაქველიძესულაქველიძესულაქველიძე,,,,    მიქაბერიძემიქაბერიძემიქაბერიძემიქაბერიძე    ((((    რევიშვილირევიშვილირევიშვილირევიშვილი,,,,    58),58),58),58),    გურულიგურულიგურულიგურული,,,,    მესხიმესხიმესხიმესხი....    

მსაჯიმსაჯიმსაჯიმსაჯი    მმმმ....    სტუპარისტუპარისტუპარისტუპარი    ((((ივანოივანოივანოივანო----ფრანკოვსკიფრანკოვსკიფრანკოვსკიფრანკოვსკი).).).).    

გოლებიგოლებიგოლებიგოლები::::    იიიი....    სავიჩევისავიჩევისავიჩევისავიჩევი    (5,(5,(5,(5,    59),59),59),59),    სულაქველიძესულაქველიძესულაქველიძესულაქველიძე    (65).(65).(65).(65).    

    

საკავშირო ჩემპიონატის მიმდინარე გათამაშებაში მოსკოვის ტორპედოელები 

არასტაბილურად თამაშობდნენ. ზედიზედ 12 მატჩის წაუგებლად ჩატარების შემდეგ 

ავტოქარხნელებმა 4 შეხვედრაში მხოლოდ 2 ქულა მოაგროვეს. წლეულს 

თბილისელებიც წარუმატებლად გამოდიან. ბუნებრივია, სათასო შეხვედრაში 

გამარჯვება ორივე გუნდისთვის საკუთარ გულშემატკივართა თვალში ერთგვარი 

რეაბილიტაციის საუკეთესო საშუალება იყო. გარდა ამისა, ტორპედოელებს ამ  

საპატიო პრიზის შენარჩუნების სრულიად გასაგები სურვილიც ამოძრავებთ. 

პირველი სახიფათო მომენტი თბილისელებმა შექმნეს. მე-4 წუთზე მესხი კარგად 

გავიდა მარცხენა ფლანგზე და ბურთი მიქაბერიძის მისამართით ჩააწოდა, მაგრამ ამ 

უკანასკნელს წამით დაასწრო მცველმა და ... მასპინძელთა სწრაფი კონტრშეტევა 

გოლით დაგვირგვინდა. მუშტრუევმა ბურთი გაგზავნა თბილისელთა კარისკენ, სადაც 

წინ გამოსულ გაბელიას ი. სავივჩევმა დაასწრო. 

მთელი დარჩენილი დროის მანძილზე დინამოელები დიდი მონდომებით უტევდნენ 

მოსკოველთა კარს. აღსანიშნავია, რომ წინ წაწეულ თბილისელ თავდამსხმელებს, 

გურულსა და მესხს მთელი მატჩის განმავლობაში პერსონალურად  მეურვეობდნენ 

კოვაჩი და გოსტენინი. ისინი, შეიძლება ითქვას, საერთოდ არ სცილდებოდნენ 

თბილისელებს და საკუთარი საჯარიმო მოედნის სიახლოვეს ნებისმიერ ხერხს 

მიმართავდნენ მათ შესაჩერებლად, განსაკუთრებით კოვაჩი, რომელიც თავის 

ტექნიკურ-ტაქტიკურ მომზადებაში არსებულ ნაკლოვანებებს უხეშობით ავსებდა. 

შეხვედრის არბიტრი, ივანოფრანკოვსკელი მ. სტუპარი კი მხოლოდ ჯარიმების 

დაფიქსირებით ან უკეთეს შემთხვევაში, სიტყვიერი შენიშვნებით იფარგლებოდა. ასეთ 

ვითარებაში თბილისელებმა შორიდან დარტყმებით სცადეს მეტოქის კარის აღება. 



რამდენიმე დარტყმა შეასრულა გურულმა. ერთ ეპიზოდში შესანიშნავად ითამაშა 

კაკილაშვილმა, რომელმაც ტორპედოელთა მცველების მიერ მოგერიებული ბურთი 

დაახლოებით 30 მეტრიდან შეუჩერებლად გაგზავნა მასპინძელთა კარისკენ, მაგრამ 

მეკარე სარიჩევმა იხსნა თავისი გუნდი. აღსანიშნავია თბილისელთა კაპიტნის 

ალექსანდრე ჩივაძის დროული და ეფექტური რეიდები, რაც ყოველთვის საფრთხეს 

უქმნიდა ავტოქარხნელთა დაცვას. 

ტაიმის მიწურულს ერთ მომენტში მცველებმა უხეში შეცდომა დაუშვეს და მოხდა ისე, 

რომ ორივე გუნდს შეეძლო გოლის გატანა. მაგრამ მეტოქის კარის წინ  მარტო 

დარჩენილმა გურულმა ვერ შეძლო ხეირიანად დაერტყა, შემდეგ კი ხელსაყრელი 

მდგომარეობიდან პოლუკაროვმა ააცილა ბურთი მიზანს. 

შესვენების შემდეგ თბილისელები კიდევ უფრო გააქტიურდნენ. 47-ე წუთზე მესხმა 

უკან ჩამოიტოვა გოსტენინი, გავიდა მოსკოველთა კართან, მაგრამ ბურთი გარედან 

მოხვდა ბადეს. 50-ე წუთზე სტუმართ მორიგი იერიში კვლავ აკრძალულმა ილეთმა 

ჩაშალა. ტორპედოელებმა ამჯერად სვანაძე წააქციეს. კარგა გათამაშებული ბურთი 

ჩივაძემ დაახლოებით 25 მეტრიდან ძლიერად და ზუსტად გაგზავნა კარისკენ. 

სარიჩევმა ძლივს მოიგერია ეს დარტყმა. როგორც იტყვიან, გოლი თითქოს მომწიფდა 

და მაყურებელმა მალე იხილა იგი,  მაგრამ წარმატებას კვლავ მასპინძლებმა მიაღწიეს:  

59-ე წუთზე შავლომ კარგად მიაწოდა კუთხური და ი. სავიჩევმა თავური დარტყმით 

გაზარდა ანგარიში - 2:0. 

დინამოელებს არც ამის შემდეგ დაუყრიათ ფარ-ხმალი და 65-ე წუთზე, როგორც 

იქნა, წარმატებას მიაღწიეს. კეტაშვილმა 25-27 მეტრიდან ძლიერად დაარტყა, ბურთი 

მოხვდა ზედა ძელს და დაბრუნდა მინდორში. აქ მას ყველაზე ადრე სულაქველიძემ 

მოუსწრო. მან ნახტომში თავით გააგზავნა ბურთი კარისკენ და ანგარიშში სხვაობა 

შეამცირა - 1:2. 

თბილისელები შეტევებს განაგრძობდნენ, მაგრამ ტორპედოელები კარგად 

იცავდნენ თავს და მეტოქეს ანგარიშის გათანაბრების საშუალება არ მისცეს. 

საბოლოოდ მეოთხედფინალში თამაშის უფლებაც მათ მოიპოვეს. 

  

დავითდავითდავითდავით    ქავთარაძექავთარაძექავთარაძექავთარაძე    

მოსკოვიმოსკოვიმოსკოვიმოსკოვი    

ლელოლელოლელოლელო    7.08.19867.08.19867.08.19867.08.1986    

 


